Gazte Klik Klak argazki eta
ikus-entzunezkoen lehiaketa da.
Gasteizko Udaleko Gazteria eta
Kultura Zerbitzuek antolatzen
dute, "Sortzen” gazte-sorkuntza
programaren testuinguruan.
Laboral Kutxaren laguntza du.

“Sortzen”-en baitakoa ere baden "Gazte Hitzak"
lehiaketaren 2025eko gaiarekin bat eginez, ZAPO-
REAK izango da aurkeztu beharreko obren gaia.

Argazkigintza eta ikus-entzunezkoen produkzioa
alkimia eta memoria ekintza bat dira. Bizitzaren
zaporeak ahosabaiaz haratago harrapatzeko aukera
ematen digute: ehundura, freskotasuna, emozioak...
dastamenaren ikusezina, irudi bihurtua.

Lehiaketa honek zentzumenak pizten dituzten
proposamenak bilatzen ditu, arimarekin dastatzen

eta irudietan proiektatzen denaz hitz egiten dutenak.

Gasteizen bizi, ikasi edo lan egiten duten 14-25
urteko gazteak. Hautatutako eta saritutako
parte-hartzaileei baldintza hau egiaztatzeko agiriak
eskatu ahal izango zaizkie.

Gehienez 3 lagunez osatutako talde-lanak aurkeztu
ahal izango dira. Guztiek oinarri hauetan aipatu
baldintzak bete beharko dituzte.

Pertsona edo talde parte-hartzaileak ezingo dira
ondoz ondoko bi ediziotan saritu, baina bai hauta-
tuakizan.

Pertsona edo talde parte-hartzaile bakoitzak gehienez
bi proposamen aurkeztu ahal izango ditu lehiaketara.

2025eko irailaren 17tik urriaren 26ra, biak barne.

Argazki-proposamen bakoitza 3-5 argazki arteko
seriean aurkeztu beharko da, JPG formatuan,
gutxienez 20x30 cm-ko tamainarekin eta 300 pixel
hazbeteko bereizmenarekin.

Ikus-entzunezko proposamenak bideo, ikus-entzu-
nezko zirriborroak edo gif bizidunak izan beharko
dira, eta gehienez 5 minutu iraungo dute. Mp4
formatuan aurkeztu behar dira.

SORTZEN

Aurkeztutako lanek originalak eta argitaragabeak
izan behar dute.

|Izena ematerakoan, obraren artxiboak eranstearekin
batera honako datu hauek adierazi beharko dira:

> Obraren izenburua
> Aurkezten den pertsonaren edota taldea osatzen
duten pertsonen:
- lzen-abizenak.
- Jaioteguna.
- Harremanetarako telefonoa eta e-maila.
- NANaren edo beste identifikazio-agiri baten
fotokopia.

*QObraren deskribapen labur bat gehitzea baloratuko da.
Izen-ematea online edo aurrez aurre egin ahalko da:

> Online: "sortzen@vitoria-gasteiz.org" helbidera
mezu elektroniko bat bidaliz, gaian "Gazte Klik Klak
2025" eta obraren izenburua adieraziz.

> Aurrez aurre: Gazte Informaziorako Udal Bule-
goan. Plaza Berria, 1 behea, Vitoria-Gasteiz. Ordute-
gia (astelehenetik ostiralera): 10:00-14:00 eta
17:00-19:00 (arratsaldez, astearte eta ostegunetan
soilik).
- Kasu honetan, lanak Pen Drive batean entrega-
tuko dira, gutun-azal itxi batean. Gutun-azalaren
kanpoko aldean obraren izenburua eta "Gazte Klik
Klak 2025" idatziko da. Halaber, eskatutako datuak
jasotzen dituen dokumentua gehituko da
gutun-azalean.

Gasteizko Udaleko Gazteria eta Kultura Zerbitzuek
izendatuko dute. Epaimahaiak aurkeztutako lanen
originaltasuna baloratuko du, baita gaiarekin duten
harremana, kalitate artistikoa eta teknikoa ere.

Epaia azaroaren 2. hamabostaldian argitaratuko
da Gasteizko Udalaren webgunean: (www.vitoria-
gasteiz.org/sortzen), Sortzen programaren sare



sozialetan (@sortzen_vg) eta erakunde antolatzai-
leen eta laguntzaileen ohiko hedabideetan.

Aurkeztutako lan guztien artean, epaimahaiak lanen
aukeraketa bat egingo du. Hauek LABE Gazte Labo-
rategian eta Udalaren webgunean erakutsiko dira
2026ko urtarrilaren erdialdean.

Erakusketarako aukeratutako lan guztietatik lau
sarituko dira.

Sari bakoitzak honako hauek jasoko ditu:

> 400 euroko balea argazki eta ikus-entzunezko
materialerako.

> Tetrapack erakusketa kolektiboaren ekoizpena,
argazkilaritza eta ikus-entzunezkoen munduko talde
aditu batek komisariatua eta tutorizatua. Erakusketa
2026ko bigarren hiruhilekoan egingo da. Katalogo bat
ere argitaratuko da, sarituen obra eta ibilbidea jasotzen
dituena.

Lehiaketan parte hartzeak oinarri hauek eta epaima-
haiaren erabakiak onartzea dakar.

Lehiaketara aurkeztutako lanen jabetza uneoro
egileena izango da. Antolatzaileek argitaratzeko
edota erreproduzitzeko eskubidea izango dute,
baimenik eskatu gabe, beti ere egileak izendatuz.

Babesten du /
Patrocina:

LABORAL

kutxa

Lehiaketaren antolakuntzak lanen baliozkotasuna
erabakiko du. Obraren batek baldintza teknikoak
betetzen ez baditu edo, beste arrazoiren batengatik,
iraingarria delako esaterako, lehiaketaren filosofiare-
kin bat ez datorrela uste bada, ez argitaratzea eraba-
ki ahal izango da.

Ezingo da inongo marka edo produkturen publizita-
terik egin. Kontrara, aurkeztutako obra baztertu
daiteke.

Etorkizunean bestelako esku-hartzerik egingo balitz
lehiaketa honetarako sortutako lanekin, Vitoria-
Gasteizko Udalarekin izandako lankidetza islatu
beharko litzateke. Horretarako, Gazte Klik Klak-
Tetrapacken logoa gehitu beharko da esku-hartzea
hedatzeko sortuko diren komunikazio- eta publizitate-
euskarri guztietan.

Lehiaketaren antolakuntzak ez du hartuko inolako
erantzukizunik bere gain aurkeztutako lanek beste
artista batzuen egile-eskubideak urratzen badituzte.
Erreklamaziorik egonez gero, parte-hartzaileak izango
dira erantzule bakarrak.

Antolakuntzak eskumena izango du oinarri hauetan
jasota ez dagoen edozein gorabehera ebazteko.

Lehiaketari edo haren oinarriei buruzko edozein kon-
tsulta egin nahiizanez gero, jo ezazu helbide elektro-
niko honetara: "sortzen@vitoria-gasteiz.org”, gaian
"Gazte Klik Klak 2025" zehaztuz.

